Cerdd newydd yn adrodd waeled ac mor ddi-barch yw dyn tlawd ac mor ddigariad gan bawb, ac yn dymuned arno wneud rhyw ddyfais arall os myn blesio pobl y byd yma, i’w chanu ar Hitin Dincer.

1.


Tydi, ’r cardotyn melyn moeledd,

Clog anghenus, clyw gynghanedd; 

Cei gen-i rŵan rai cynghorion

Mewn diwael gariad a dâl goron,

Nid wyt ond gwirion gwas;

Rhaid iti wneud amgenach castie

I ymgegu â dynion, gyw go dene,

Cyn yr êl dy fronne yn fras.

2.

Ti yw’r creadur gwaela’ yn yr hollfyd, 

Un lliw ag enfys, yn lleuog ynfyd;

Rhodio’r ydwyt er ys talwm,

Un digariad, yn dy gwrrwm,

Hen ddragwm lledlwm llwyd;

Rhaid iti ymysgwyd, ailymwisgo, 

Mae llawer deugen gwedi digio 

Oni pheidi di ( begio bwyd.

3.

Mae’n rhyfedd iawn gan bob rhyw ddynion

Na fydde gywilydd ar dy galon,

Un dibleser, fynd i blase

Fel hen drosol wrth eu dryse

Lle byddo seigie a sŵn;

Cei glywed yno rywun meddw

Yn lleferydd â llef arw, 

Gwell ganddo fo gadw ei gŵn.

4.

Ni ofyn undyn byth mo’th enw,

Na gwas na morwyn dros eu marw, 

Ond pawb yn siarad glustie yng nghlustie,
“Mae rhyw gornwyd ar ei gerne 

Neu lond ei foche o faw”;

Os daw rhyw domen â dau damed,

Nid rhaid ofal, treia di yfed

Un llymed fyth o’u llaw.

5.

Ac oni fedri di ailymwisgo,

Myn gwaed, hen lob, di gei dy labio;

Fe flinodd llawer er ys dyddie,

Ŵr dilesol, ar dy leisie

Pan oeddit yn dene d’ais;

Mae’n hawdd gwybod ar y gwragedd

Fod rhyw aneiri’ o’r rhain yn oeredd

Er y llynedd ar eu llais.

6.

Yr wyt yn rhywbeth pur anghynnes

Na châr na brenin na brenhines 

Nac un twysog enfog wynfyd 

Mo’th hen bedren felen fawlyd 

A llychlyd ym mhob lle;

Ni waeth gan neb drwy Rufen gaerog 

Na Phab drwy serch na merch na marchog 

Fod draenog yn eu tre’.

7.

Ped aet ti yn glaf o’r cryd cymale 

Ni rôi un doctor fyth werth dime; 

Er it dorri d’esgyrn crinion

Ni ddôi’r un meddyg, dyna’r moddion,

Wŷr taerion, at y tŷ;

Yr wyt yn barod ar ben bore, 

Un digodog, yn dy gyde 

Er gwylltu’r lloee yn llu.

8.

Nid da gan gurad na chan berson 

Mo’r clywed sôn am rai tylodion; 

Ni hidian’ fyth yn neb drwy Gymru 

Fo’n mynd tros gloddie i ffwrdd i’w gladdu

Os bydd heb feddu fawr;

Petai dylawd yn marw heno 

Ni ddôi’r un clochydd braidd i’w briddo 

Na neb i’w luchio i lawr.

9.

Ni waeth gan bobol tai tafarne

Weled claddu cywion gwydde

Na gweled claddu rhyw gardotyn

Ac ychydig yn ei galyn

Heb undyn i alw am bot;

Pawb yn dwedyd wrth fynd heibio,

“Rhyw ddyn gwirion pwy ddaw i’w gario

Neu swnio am dalu’r siot”?

10.

Cardotyn sydd yn beth rhyfeddol:

Petai o yn gâr i gant o bobol,

Oni ddigwydd rhai freuddwydio,

Ni rôn nhw geiniog offrwm trosto

Pe gwelen nhw briddo eu brawd;

Ni thâl ei garpie fyth mo’u codi,
A phwy offrymiff dros y rheini 

Fo leni mor dylawd?

11.

Gwych gan rai gael sŵn bytheied, 

Gwych gan eraill gwmni merched;

Gwych gan ambell un heb ame

Gael brolio ei geiliog ar dir gole

Pan fyddo fo dridie yn dre’;

Gwych gan gybydd gaee llawnion,

Nid da gan undyn mo’r tylodion 

Yn union tu yma i’r ne’.

12.

Pan oedd y flwyddyn ddrud ddiwetha’ 

A phunt yr hob am flawd y Bala,

Yr oedd tylodion wrth fynd trosodd 

Yno yn edrych fel y nadroedd

Yn lluoedd ym mhob llan; 

A phawb yn dwedyd cyn fileinied, 

“Gad nhw i lwgu a chau dy lyged

Rhag gweled un dyn gwan!”

13.

Am hyn, y dyn tylawd disynnwyr,

Gad yr hen gwd bras yn brysur;
Dos yn eurych neu swip simdde,
Petait yn crybwyll gwneuthur cribe,
Neu caria botie beth;
Petaen’ ond cerrig fi â’u cariwn

Ac ambell ffowsed wrth y ffasiwn,

Mi dreiwn bob rhyw dreth.

14.

Caria sebon a phob siabas,

Hel ryw sothach, deiliach dulas;

Caria de o dre’ Gaergybi,

Os cei di geffyl caria goffi

Neu caria’r brandi brwd;

Mi gariwn chwilod ac mi ’chwalwn

Neu gregyn cocos, ac mi ’ciciwn, 

Cyn cariwn fyth un cwd.

15.

Fe gewch chwi eich gweled felly yn rhywle 

Petaech ond cario hen esgidie; 

Ni weliff neb dylawd yn unlle

Petai fo yn union wrth eu trwyne

Ond pasio ei fage fo;

Ni wela-i neb mor ddigyflafan

O dre’r Mwythig i Lansannan 

Â’r truan ar bob tro.

16.

Dyfeisiwch rywbeth, bawb, yn ddiball

Ac ymwisgwch o ddull arall;

Ni fydd mewn tre’ na lle na llanne

Dim rhagor rhyngoch chwi a ’nhwythe,

Cewch fyd o’r gore i gyd;

Cewch weithie de ac weithie frandi 

Ac weithie gwff ac weithie goffi

Ac weithie ymboeni (’r byd.

17.

A dyma ’nghyngor gwedi ei draethu,

Codwch, bawb, eich cefne i fyny;

Nac ewch yn feibion nac yn ferched 

Hyd ryw gymoedd fyth gan gamed,

Nid yw fo ond cerdded cas;

Ceisiwch bawb geffyle glandeg

A cheriwch ambell bwn o benweg,

Cewch weithie redeg ras.

Ffynonellau

LlGC / Bangor 5 (18) / DC = BWB 84i / 89Ai

LlGC / Bangor 5 (18) / DC = BWB 84i / BWB 89Ai

Credd newydd, yn adrodd waeled ac mor ddi barch i’w dyn tylawd ac mor ddi gariad gan bawb: Ac yn dymuned arno wneud rhyw Ddyffais arall os myn bleisio pobl y Byd yma, i’w chanu ar Hittin Dingcer.

1.

Ty di’r Cardotyn melyn moeledd --- Clog anghenus

Clyw Gynghanedd --- cei gin i ’rwan

Rhai Cynghorion -- mewn diwael gariad a dâl goron,

Nid wyt nnd gwirion Gas;

Rhaid iti wneud amgenach Castie -- i mgegi a Dynion

Giw go dene -- Cin’r el dy frone’n frâs.

2.

Ti i’w’r Creadur gwaela’n yr hollfyd -- un lliw ac Enfys

Yn lleug unfyd -- rhodio’r ydwyt erus talwm

Un di Gariad yn dy gwrwm,

Hen ddragwm lledlwm llŵyd;

Rhaid iti ymysgwyd ail ymwisgo -- mae llawer deugain 

Gwedi digio --- oni pheidi di a begio bŵyd.

3.

Mae’n rhyfedd iawn gan bob rhyw Ddynion - na fyddai

Gwilydd ar dy Galon -- un di bleser fynd i Blasé

Fel hen Drosol wrth i Dryse

Lle botho Seigie a Sŵn;

Cei Glywed yno rywun Meddw -- yn Lleferadd

A llef arŵ -- gwell ganddo fo gadw i Gŵn.

4.

Ni ofyn undyn byth mo’th enw -- na gwâs na Morwyn

Dros eu marw -- ond pawb yn siarad

Glustie yng ’nglustie -- mae rhyw gornwyd

A’r ei gerne -- neu lond ei foche o faw;

Os daw rhwy domen â dau damed -- nid rhaid ofal 

Treia di yfed -- yn llymed fyth o’i llaw.

5.

Ac oni fedri di ail ymwisgo -- myn gwaed, hên Lob

Di gei dy labio -- fe flinodd lawer er us dyddie

Wr di lesol a’r dy leisie

Pan oeddit yn dene d’ais;

Mae’n hawdd gwybod ar y gwragedd – fod rhyw aneiri

O rhain yn oredd – er y llynedd ar eu llais.

6.

Yr wyt yn rhywbeth pur anghynes - na châr 

Na Brenhin na Brenhines -- nag un Tŵysog

Enfog wynfyd -- mo’th hen bedren

Felen fowlud -- a llychlud ym mhob lle;

Ni waeth gan neb drwy Rufain gaerog -- na phab drwy serch

Na Merch na Marchog -- fod draenog yn eu Trê.

7.

Py deit i’n glaf o’r Cryd cymale, ni roe un Doctor

Fyth werth dime -- er it dori d’Esgyrn crinion

Ni ddoe’r un Meddyg dyna’r moddion

Wŷr taerion atat y ty;

Yr wyt yn barod a’r ben bore -- un di godog

Yn dy gyde -- er gwyllti’r lloye’n llu.

8.

Ni dda gan Gurat na chan Berson -- môr clywed Sôn

A’m rai tylodion -- ni hidian fyth yn neb drwy gymru 

Fo’n mynd tros Gloddie i ffwrdd i’w gladdu

Gs bydd heb feddu fawr;

Py dae dylawd yn marw heno -- ni ddoe’r un clochydd

Braidd i’w briddo -- na nêb i’w luchio i Lawr.

9.

Ni waeth gan Bobl tai Tafarne --- weled claddu

Cowion gwydde -- na gwelled Claddu

Rhyw Gardotun --- ag y chydig yn ei galyn

Heb un dyn alw am Bot;

Pawb yn d’wedud wrth fynd heibio -- rhyw Ddyn gwrion

Pwy ddaw i’w gario -- ne Swnio am Dalu’r Siot.

10.

Cardotun Sydd yn beth rhyfeddol -- py dae o’n gâr

I Gant o bobol -- oni ddigwydd rhai freuddwidio

Ni rôn nhw Geiniog -- offrwm trosto

Py Gwelen nhw briddo eu Brawd;

Ni thal ei garpie fyth mo’i codi -- a phwy offrymiff

Dros y rheini -- fo Leni mo’r dylawd.

11.

Gwych gan rai gael Swn bytheied -- Gwych gan eraill

Gwmni Merched -- gwych gan ymbell un heb ame

Gael brolio ei geiliog ar Dir gole

Pan fotho fo dridie yn Drê:

Gwych gan gybydd gaye llownion -- ni dda gan un dyn

Mo’r tylodion yn union ty yma’r ne.

12.

Pan oedd y flwyddyn ddrud ddiwetha -- a phunt yr Hôb



A’m flawd y Bala -- yr oedd tylodion

Wrth fynd trosodd -- yno’n edrych fel y nadrodd

Yn lluoedd ym mhob llan -- a phawb yn d’weudud

Cyn fileinied -- gad nhw i lwgu a chau dy lyged

Rhag gweled un dyn Gwan.

13.

A’m hyn y dyn tylawd di Synwyr -- gad yr hên

Gwd brâs yn brysur -- Dos yn Eurych

Neu Swip Simdde - py deit yn crybwyll

Gwneuthr Cribe -- ne garia bottie beth,

Py daen ond Cerig fi a’i Cariwn - ac ymbell ffowsed

Wrth y ffasiwn -- mi dreiwn bob rhyw dreth.

14.

Garia Sebon a phob Siabas -- hel ryw Sothach

Deiliach dulas -- Caria Dea o Dre gaer gybi

Os ceidi Geffyl Caria goffi

Ne garia’r Brandi brwd;

Mi gariwn chwilod ag mi chwalwn --- neu gregin coccos

Ac mi Cicciwn -- cyn Cariwn fyth un cwd.

15.

Fe gewch i’ch gweled fellu’n rhywle -- py dech ond cario

Hên ysgidie -- ni weliff neb dylawd yn un lle

Py dae fo’n union wrth eu trwyne

Ond pasio ei fage fo,

Ni wela i neb mo’r ddi gyflafan -- o Dre’r Mwythig

I Lansanan -- ar truan a’r bob tro.

16.

Dyfeisiwch Rywbeth bawb yn ddibball -- ac ymwisgwch 

O Ddyll arall --- ni fydd mewn Tre na lle

Na llanne – dim rhagor rhyngod i a nhwythe

Cewch fyd o’r gore i gyd,

Cewch weithie Dea ac weithie brandi -- ag weithie

Gwff ac weithie Goffi – ac weithie ym boeni ar Byd

17.

A dyma nghyngor gwedi dreuthu -- Codwch, bawb ich

Cefne i fynu – nag ewch yn feibion

Nac yn Ferched -- hyd ryw gymoedd

Fyth gan gamed -- nid i’w fo ond Cerdded Câs,

Ceisiwch bawb Geffyle glandeg -- a cheriwch

Ymbell bwn o benweg --- Cewch weithie redeg Râs.

H— J—, Ll— a’i Cant

Teitl yr wynebddalen

Cyngor y Prydydd ei Bôb math ar Ddynion i ymddangos mewn rhyw rith yn lle dŷn tylawd, ac yn dwŷn ar gôf, mae’r tylodion i’w’r Bobl fwya di gownt fu ar y ddauar, ag yn annog pawb i ddyfeisio rhyw ffordd arall i ymrithio yngolwg y Bŷd os mynan barch ynddo, i’w chany ar hitin Dingcar,

Y testun

Argraffwyd yn yr Amwythig gan Stafford Prys (fl. 1758–82) tros Evan Ellis. Nid oes dyddiad ar yr wynebddalen ond ysgrifennwyd y dyddiad 1766 mewn llaw ar wynebddalen Bangor 5 (18). Ceir hysbyseb Gair yn ein Byd ar ddechrau’r llyfryn.

Ffynhonnell arall

Bangor 20 (18):  Argraffwyd yn Wrecsam gan Richard Marsh (fl. 1772–92) tros Evan Edwards o blwyf Llangwyfan  yn 1773. Mae pennill 12 wedi ei hepgor am nad oedd o bosibl yn amserol. Ar ddiwedd y gerdd cofnodwyd mai ‘I. E— a’i Cant’.

